
 

  )                                                 ئهنوەر سوڵتانی٣٤٣بۆکان له مێژوودا (

  ھهندێک بيرەوەريی خۆم

  ئهم کهسايهتييانهی بۆکانم چۆن ديون؟

  )٩(بهشی 

  

  . ھهمزاغای حهميدی و ڕابعهخانمی ھاوسهری٢٢و  ٢١

 
دێبوکری و خاوەن مڵکی گوندی "تازەقه " له ڕۆژئاوای بۆکان له ئاغاواتی  - ھهمزاغا، کوڕی "سڵێمان ئاغای حهميدی"

بوو.من سڵێمان ئاغام گهلێک جار له بۆکان بينيبوو، مرۆڤێکی کورتهبا3ی ھێدی و ھێمن و بێدەنگ و کهم قسه. مشتهری 
زەقه  مايهوە و دووکانی باوکم بوو و جل وبهرگهکهی ئهو بۆی دەدروو. ئهوەندەی بزانم تا کۆتايی تهمهن ماڵی ھهر له تا

 نهھاته شاری.

  

سڵێمان ئاغا شهش کوڕ و کچێکی بوون: ھهمزاغا، قادرئاغا. ڕەحيم ئاغا، حهسهن ئاغا و کاک عوسمان. بهداخهوە ناوی 
که  –کوڕەکهی ديکه و کچهکهی نازانم. چوار لهو پێنج کوڕە به بيرەوەريی من ماڵيان لهبۆکان بوو و حهسهن ئاغا 

بوو، له مهھاباد يا شارەکانی ديکه دەژيا. ڕەحيم ئاغا فهرمانبهری نهخۆشخانهی شێر وخورشيدی دەرەجهداری ئهڕتهش 
بۆکان بوو. قادر ئاغا و کاک عوسمانيش مامۆستای قوتابخانه بوون. کاک عوسمان ئێستا خانهنشينه و له بۆکان دەژی، 

تهزێندا، ھهندێک له سهرەوەتری گۆمی گهلێکيش قسه خۆش و لهبهر د نه. قادرئاغا به داخهوە له ڕووداوێکی دڵ
سهرسهکۆی ڕووباری تهتهھوو گيانی له دەست دا. له ڕۆژی ڕووداوەکهدا من له نێو قۆرغی 3ی سهرووی ئاشی باشی 

دەرسم دەخوێند کاک سه3حوددينی موھتهديم بينی به ھه تنێکی گهلێک خێرا و نائاسايی بهرەو چۆمی ھهڵدەھات و پاشان 
هش به ھهمان چهشن. گوتيان قادرئاغا له چۆميدا بهردی له 3قی خۆی بهستووە و خۆی خنکاندووە. يهکدوو کهسی ديک
  يادی بهخێر بێت.

  

وابزانم کاک ھهمزە براگهورەی براکان بوو و ئهوەندەی لهبيرم بێت ھهر ماڵی له بۆکان بوو، 3ی کهم له سهردەمی 
"خهزێنهدار" ی کۆمار بووە. من 3م وايه نياز لهو کۆماری کوردستاندا لهوێ ژياوە و به گوێرەی ھهواڵێک 

خهزێنهدارييه دەبێ ئهرکی خهزێنهداريی کۆگا يا لقی کۆمهڵهی ژێکاف يا حزبی ديموکڕاتی کوردستان له بۆکان بێت 
نهک له مهھاباد. مامۆستا ھهژار له کتێبی چێشتی مجێوردا کاتێ باسی ھهرەسی کۆمار و چوونی خۆی له سهقزەوە بۆ 

دەکات، له مهسهلهی ھاتنهوەی ھێزی ئێران به سهرۆکايهتی سهرتيپ ھومايونی له سهقزەوە بۆ بۆکان و پاشان  بۆکان
  مهھاباد، جوامێريی ھهمزاغا دەردەخات و دەنووسێت:

  

"نوێژی شێوان له بۆکان تووشی سهرتيپ ھومايونی بووينهوە. گوتی "با ھهژار لهماڵی قاسماغا [ی موھتهدی] بێ، 
ان دەچينه مهھاباد." چوومه مهنزڵی قاسماغا که له ماڵه عهبدوڵTی بارامی بوو. کاک ھهمزەی [حهميدی] سبهی ھهمووم

کۆنهھهواڵم ھات. گوتی وەرە له ماڵی من بخهوە. گوتم وا بزانم قاسماغا ڕێ نادا چونکه واديارە منی پێ سپێراوە به ھيچ 
ماڵه خۆی. قاسماغا گوتی لێرەش نوێن ھهيه بۆ بێت؟ ھهمزە  کوێ دا نهچم. ھهمزە داوای له قاسماغا کرد که من بهرێته

گوتی من بهڵێن دەدەم که سبهی بيھێنمهوە 3ی تۆ و ئهگهر وا نهبوو با من ئيعدام کهن. قاسماغا گوتی قهيدی نييه بابێت. 
نم ھهرگيز ھهر چووينهوە، ھهمزە ھهڵيپێچام که ڕاکه و خۆت خه3س که. زۆری حهول دا. گوتم چونکه تۆ بوويه زام

ڕاناکهم، بابزانين چۆن دەبێ.... بهيانی زوو لهگهڵ ھهمزە ھاتينهوە 3ی قاسماغا. شهيپووری سهفهر لێدرا.  لهشکر [ی 
ئێران] بهرەو سابTغ دەچوو ، عهشايريشيان لهگهڵ دەچوون. له قاسماغام پرسی کوا کاکه رەحمان [ی موھتهدی]؟ گوتی 

اتوانم بيبينم؟ له پاش تاوێک بێ جواب مانهوە گوتی من وام پێ باشه بچيه 3ی کاکه نهخۆشه و له گوندی شێخلهرە. گوتم ن
ڕەحمان و پێی بڵێی بتنێرێته [گوندی] قهرەگوێز 3ی ئهحمهدئاغا [ی ئێلخانی زادە] و ھهرگا به مهسڵهحهتمان زانی 

امهوە کردمه غار، له شار دەرچووم و دەتوانی بێيه سابTغ. ئهمڕۆ دەگهڵ لهشکر مهيه.... سوار بووم ھهر له کۆ نی حهم
  )٨٥و  ٨٤(3پهڕ تهقڵهکوت ڕووم کردە شێخلهر."

ی کتێبهکهدا جارێکی ديکهش باسی ھهمزاغا دەکات و بيرەوەريی سهردەمی ئاوارە بوون  ١٠٧مامۆستا ھهژار له 3پهڕە 
ازی کاکه حهمهی قزڵجی و مه3 و گيرسانهوەی خۆی له ماڵی شێخ لهتيفی شێخ مهحموودی نهمر دەگێڕێتهوە که خۆی و ق

  حهسهنی قزڵجی و ھهمزاغا لهوێ داڵدەيان گرتبوو:



  

  "قزڵجی و من و لهبيرم نهماوە کێی تريش (پێم وايه ھهمزەی سڵێمان ئاغا) بوو، ناوی خۆمان گۆڕی."

   

و سهفهرەی واته ھهمزاغاش دوابه دوای ھهرەسی کۆماری کوردستان له گيرانی خۆی ترساوە و ھه تۆته باشوور. ئه
نازانم چهندی خاياندووە به م دواتر گهڕاوەتهوە بۆکان. ھهر بهبێ نووسينهکهی مامۆستا ھهژاريش من دەمزانی کاک 

ھهمزە دووجار چۆته باشووری کوردستان. ئهوە جاری يهکهميهتی و جاری دووھهميش له سهرەتاکانی شۆڕشی ئهيلوول 
نيدا بوو. ئهو سا نه، له ڕۆژھه تی کوردستاندا ھيوايهکی گهورە به ی زايێ ١٩٦٢ی ھهتاوی و  ١٣٤١واته دەوروبهری 

سهرکهوتنی شۆڕشی کورد خوڵقابوو و گهلێک کهسانی شۆڕشگێر و دڵسۆزی مهسهلهی کورد ڕوويان کردبووە 
باشوور.ھهمزاغا لهگهڵ کاک سهعدی موھتهدی و ژمارەيهکی زۆری 3وان و خوێندکارانی کوردی شارەکانی 

  وردستان، چووبوونه ناو شۆڕشهوە.ڕۆژھه تی ک

  

له ماوەی دوورکهوتنهوەی کاک ھهمزە له بۆکان، ڕابعه خانمی ھاوسهری ئهوپهڕی ئازايهتی و لهخۆبووردوويی پيشان 
نهک ھهر بهخێو کردنی ساکار بهڵکوو به گيانی کوردايهتی  - دا و منداڵهکانی به دەست تهنگی و نهداريی بهخێو کرد

اڵهکان، بريتی بوون له کاک عومهری حهميدی، شهھيد ئهبوبهکری حهميدی و خوشکه نهسرين پهروەردەی کردن. مند
] دا به شۆڕشی ١٩٧٩[ ١٣٥٧حهميدی. کاک عومهر و کاک ئهبوبهکر چهند ساڵ له زيندانی شادا مانهوە ئينجا له ساڵی 

کرا و ھاوسهری نهسرين خانميش  گه3نی ئێران پهيوەست بوون و ئهبوبهکر بهدەست خهڵخاڵی جهلoد له سهقز ئيعدامی
  واته کاک جهعفهر بهدەست پاسداری خومهينی شهھيد کرا.

  

کاک ھهمزە مرۆڤێکی سياسی و خاوەن ھهڵوێست و ناسيۆناليستێکی کوردی بێ خهوش بوو. مێژووی کوردستان و 
اری کوردستان و ئهدەبی کوردی زۆر باش دەناسی و گهلێک شيعری شاعيرانی کوردی لهبهر بوو. له سهردەمی کۆم

ئازەربايجاندا ئێزگهيهکی ڕاديۆ له تهورێز دامهزرا که به تورکی قسهی دەکرد و ڕۆژانه نيوسهعاتيش بهرنامهی کوردی 
ھهبوو؛ وێژەری کورديی ڕاديۆکه، شهھيد عهلی گه3وێژ بوو. له سا نی دوای ھهرەسی ھهردوو کۆمارەکه و ھاتنهوەی 

ا، به م حکوومهتی ئێران بهڕێوەی دەبرد و بهرنامهيهکی کورديشی ھهر ھهبوو به م ھێزی ئێرانيشدا ئهو ڕاديۆيه ھهر م
که له بۆکان  - ئهمجار وێژەرەکهی ئاغای "تابانی" خهڵکی سابTغ بوو (وابزانم برا يا خزمی کاک حهبيبوڵT تابانی

  دەبيری دەبيرستان بوو). 

  

ۆی تهورێز و ميوان بوونی ماڵی کاک سهعدی موھتهديدا که ھهمزاغا، که گهلێک دەنگخۆش و مۆسيقا ناس بوو له ھاتوچ
ئهو دەم ماڵی له تهورێز بوو، چووبووە سهر ڕاديۆکه و چهند گۆرانی تۆمار کردبوو. من گۆرانييهک لهو گۆرانييانهم 

زۆر پێخۆش بوو و ھهر لهبيرم بوو تا ئهوەی کاک ھهمزە و ڕابعه خانم بۆ سهردانی کاک عومهری کوڕيان له 
که له  -دا ھاتنه لهندەن و نيوەڕۆيهکيش ميوانی ماڵی ئێمه بوون. کاک محهممهدی حهميديش ١٩٩١وبهری ساڵی دەور

ئاڵمانياوە ھاتبووە سهردانيان، لهوێ بوو. کامێرايهکی کۆنی فيلم ھهڵگرتنمان بهکرێ گرتبوو. ئهودەم ھێشتا کامێرای 
کاميراکه. تکام له کاک ھهمزە کرد گۆرانيهکهمان بۆ بڵێت  ديجيتال باو نهبوو و دەبوايه فيلم واته شريت بخهيه سهر

ئێمهش به کاميراکه تۆماری بکهين. بهداخهوە، دواتر که سهيری کاميڕای گۆرينمان کرد تهنيا بهندێکی تۆمارکرابوو و 
  دەستی شکاوم فيلمهکه لهوێدا کۆتايی ھاتبوو. 

  

  بهھهشتهوە ھاتبوو:ھهمزاغای نهمر گوتی ئهمما چ گوتنێک! دەنگێک بوو له 

  

  "ئهرێ خهجێ خهزێمه/ پا بنێ وەسهر گلێنه/ زەردە ليمۆت وا بێنه/ بهفراوی سهر تهزێنه

  ئهرێ ديدەم نهونهمام/ ئهی ھاوار ديدەم نهونهمام/ ئهی خڕێ ديدەم نهو نهمام

  ئهرێ ھهتاکوو مهردەن/ ئهی خڕێ من ھهر بهتهمام/ جوانێ گيان من ھهر بهتهمام...." 

  

يتی سهر ڕاديۆ تهورێز ماوە يان نا و گهلۆ منداڵهکانيان ھيچ دەنگێکی ئهو ھونهرمهندە مهزنهيان تۆمار نازانم شر
کردووە؟ به م من تووشی ئهو خهسارە گهورەيه ھاتم و لهکيسم چوو. گۆرانييهکه به ھهندێک جياوازييهوە نهمر 

حهسهنی دەرزی کردووە بهڵکوو جارێکی  محهممهدی ماملێش گوتوويهتی و من تکام له ھونهرمهندی خۆشهويست کاک
ديکه بهدەنگی خۆی بيڵێتهوە. کاک حهسهن ڕۆح و گهوھهری گۆرانييهکانی موکريان به جياوازيی ناوچهکانهوە باش 

  دەناسێت.

  

کاک ھهمزە ماوەيهک فهرمانبهری نهخۆشخانهی شێروخورشيدی بۆکان بوو و لهبيرمه کاتێ که باوکم له نهخۆشخانهی 
رشيد عهمهليات دەکرا، ئهو لهژووری عهمهليات بوو و ھهواڵی تهواو بوونی کارەکهی پێداين. کاک کۆنی شێروخو

ھهمزە دوای ئهوەی له نهخۆشخانه ھاتهدەرێ له ماڵی خۆی که له شهقامی کهماڵی حهميدی و دراوسێی گهلێک نزيکی 



ەکرد. دوای کۆچی دوايی ئهويش ڕابعه ماڵی کاکم بوو، دەرزی له نهخۆشان دەدا و کاری پانسمان و خزمهتی ئهوتۆی د
خانم درێژەی به کارەکه دەدا. ھهردوکيان لهو بوارەدا خزمهتێکی زۆريان به خهڵکی شار وگوندەکانی دەوروبهری بۆکان 

  کرد.

 

کاک ھهمزەش و ڕابعه خانميش کهسانێکی ئازا و بهجهرگ و خۆڕاگر و ئامادەی فيداکاريی لهڕێگای کوردستان بوون. 
گيرانی منداڵهکان و تهنانهت شهھيدبوونی کور و زاواکهيان شلوێی نهکردبوون و ورەی خهباتيان تا دواڕۆژی  ئاوارەيی،

ژيان ھهر بهرز بوو. دووسێ ڕۆژ دوای ئيعدامی شهھيد ئهبوبهکر به دەست خهڵخاڵی جهلoد، لهگهڵ کاک ھهمزە و کاک 
ە و کاک عومهر کێلهکهيان ماچ کرد و منيش سێ فهرد عومهر چوينه زيارەتی گڵکۆکهی له گۆڕستانی بۆکان. کاک ھهمز

 شيعری کاک موسليح شێخولئيسoميم خوێندەوە:

  

  "سوێند به خوێنی گهش وسووری دڵی تۆ

  لهجيای دەست وچهکی ژێر گڵی تۆ،

  بهھهزاران و ھهزار دەست و تفهنگ

  ھهڵدەگيرسێننهوە مهشخهڵی جهنگ

  تادەگهينه ئهوی ڕۆژی وا 

  ئا3"شهنگهبا  بشهکێنن 

  

بهداخهوە کاک ھهمزەش، وەک ھهزاران خهباتکاری ديکهی کورد، پێش ئهوەی ئهو ڕۆژە وا يه بهچاو ببينێت، سهری 
نايهوە و بهشوێن ئهودا دوای چهندساڵ رابعهخانميش کۆچی دوايی کرد که قارەمانێک و خهباتکارێک بوو لهژوور 

  پياوانهوە.

 ێت!يادی ھهردوکيان بهخێر ب

 

  
 

  

  


